
Tesis ini bertujuan untuk meneroka dan memerihalkan fenomena pemahaman 

nilai moral dan penerimaannya dalam kalangan pelajar Pendidikan Moral di 

sebuah sekolah menengah di Sabah. Kajian ini dijalankan secara kualitatif 

dengan reka bentuk kajian kes. Kaedah temubual separa berstruktur dan analisis 

dokumen digunakan untuk menjawab tiga persoalan kajian iaitu (1) Apakah 

pemahaman murid tentang nilai-nilai moral dalam Pendidikan Moral? (2) 

Bagaimana penerimaan murid terhadap nilai moral dalam Pendidikan Moral? 

dan (3) Bagaimana nilai-nilai moral dihayati oleh murid dalam kehidupan 

seharian? Tema-tema yang ditentukan sebagai dapatan kajian ini diperoleh 

melalui proses pengekodan dan pengkategorian tema berdasarkan transkrip 

temubual dan dokumen. Tema-tema dianalisis menggunakan kaedah manual di 

samping bantuan perisian Atlas t.i. Dapatan bagi persoalan kajian pertama 

dikelompokkan dalam tiga tema utama iaitu panduan tentang perkara yang betul 

atau salah, alat untuk mencapai kesejahteraan diri dan masyarakat dan relevan 

dengan amalan seharian. Dapatan kajian bagi persoalan kedua pula 

dikategorikan kepada tiga tema utama iaitu keperluan peribadi, kepatuhan serta 

kesejagatan. Dapatan kajian bagi persoalan ketiga pula diperihalkan dalam tiga 

tema utama iaitu memahami nilai moral, menerima nilai moral dan 

mengamalkan nilai moral. Kesimpulannya, kajian ini penting untuk memberikan 

kefahaman yang lebih jelas kepada asas teori kajian ini di mana fenomena 

penerimaan nilai moral dilihat sebagai terbentuk dari latar belakang sosial dan 

pengalaman hidup murid. Oleh itu, penerimaan nilai moral adalah satu aspek 

penting yang perlu diberi perhatian lebih oleh guru dalam membantu 

penghayatan nilai moral berlaku dengan lebih baik dalam kalangan pelajar 

Pendidikan Moral yang mempunyai kepelbagaian latar belakang sosial dan 

pengalaman hidup. 

 

 

 
 

 

 

 

 

 

 

 

 

 

 

 

 

 

 

 

 

 

 

 

 



© C
OPYRIG

HT U
PM

i 
 

Abstrak tesis yang dikemukakan kepada Senat Universiti Putra Malaysia sebagai 

memenuhi keperluan untuk Ijazah Master Sains 

 

 

PENERIMAAN NILAI MORAL DALAM KALANGAN PELAJAR 

PENDIDIKAN MORAL DI SEBUAH SEKOLAH MENENGAH DI SABAH 

 

 

Oleh 

 

 

NOOR ZULINA S DE ASILDO 

 

 

April 2015 

 

 

Pengerusi : Nur Surayyah Madhubala Abdullah, PhD 

Fakulti : Pengajian Pendidikan  
 

 

Kajian yang mengaplikasikan pendekatan kualitatif dengan reka bentuk kajian kes ini 

dijalankan untuk meneroka dan memerihalkan fenomena pemahaman nilai-nilai moral 

dan penerimaannya dalam kalangan murid yang mengambil mata pelajaran Pendidikan 

Moral di sebuah sekolah menengah di Sabah. Seramai 4 orang murid yang dipilih 

berdasarkan persampelan bertujuan terlibat sebagai peserta kajian dan 2 orang guru 

Pendidikan Moral turut ditemubual sebagai sokongan kepada jawapan murid. Kajian 

ini menggunakan kaedah temubual separa berstruktur dan analisis dokumen untuk 

menjawab tiga persoalan kajian iaitu (1) Apakah pemahaman murid tentang nilai-nilai 

moral dalam Pendidikan Moral? (2) Bagaimana penerimaan murid terhadap nilai-nilai 

moral dalam Pendidikan Moral? (3) Bagaimana nilai-nilai moral dihayati oleh murid 

dalam kehidupan seharian? Tema-tema yang ditentukan sebagai dapatan kajian ini 

diperoleh dengan melakukan proses pengekodan dan pengkategorian tema berdasarkan 

transkrip temubual dan dokumen yang dianalisis menggunakan kaedah biasa di 

samping bantuan perisisan Atlas t.i. Dapatan kajian bagi persoalan pertama 

diperihalkan berdasarkan tiga tema utama iaitu panduan tentang perkara yang betul 

atau salah, alat untuk mencapai kesejahteraan diri dan masyarakat serta relevan dengan 

amalan seharian. Dapatan bagi persoalan kajian kedua pula menemukan tiga tema 

utama iaitu keperluan peribadi, kepatuhan serta kesejagatan. Dapatan persoalan kajian 

ketiga pula menggambarkan pemahaman nilai-nilai moral dan penerimaannya dalam 

kalangan murid diterjemahkan menerusi penghayatan nilai-nilai moral dalam 

kehidupan seharian. Penghayatan nilai-nilai moral digambarkan dalam tiga tema utama 

iaitu memahami nilai moral, menerima nilai moral dan mengamalkan nilai moral. 

Ringkasnya, pemahaman nilai-nilai moral dan penerimaannya perlu diambil kira dari 

perspektif murid yang mempunyai pelbagai latar belakang sosial dan pengalaman 

hidup untuk memastikan murid dapat menghayati nilai-nilai moral yang dipelajari 

melalui pemahaman, penerimaan dan amalan nilai-nilai moral dalam kehidupan. Oleh 

itu, amalan pengajaran dan pembelajaran serta pelaksanaan Pendidikan Moral di 

Malaysia khususnya perlu menghargai pandangan dan pengalaman murid dalam proses 

pengajaran dan pembelajaran Pendidikan Moral. 

Abstract of thesis presented to the Senate of Universiti Putra Malaysia in fulfillment of 

the requirement for the degree of Master of Science. 

This qualitative approach with case study design was conducted to explore and 

describe the phenomenon of understanding moral values and the acceptance among 

Moral Education students in a secondary school in Sabah. A total of 4 students are 

selected based on purposive sampling involved as participants in the study and 2 Moral 

Education teachers were interviewed in support of the students’ answers. This study 

used semi-structured interviews and document analysis to answer three research 

questions: (1) What are the pupils' understanding of moral values in Moral Education? 

(2) How does the students’ acceptance of moral values in Moral Education? (3) How 

moral values are embraced by the students in their daily lives? The themes in this case 

study were obtained from the process of coding and categorizing of themes based on 

the transcipt of interviews and analysis of documents using the common analysis 

approach and Atlas t.i application. The findings of the first issue are described by three 

main themes of guidelines on what is right or wrong, a tool to achieve personal and 

community wellness and their relevance in daily practice. The result for the second 

research question found three themes, namely, personal needs, compliance and 

universality. The findings of the third research question reflect an understanding of 

moral values and acceptance among students translated into an appreciation of moral 

values in everyday life. Appreciation of moral values are reflected in the three main 

themes, namely to understand the moral values, accept moral values and practice moral 

values. In short, the perception of moral values and acceptance should be considered 

from the perspective of students with diverse social backgrounds and life experiences 

to ensure that students can appreciate the moral values learned through the 

understanding, acceptance and practice of moral values in life. Thus, the practice of 

teaching and learning and the implementation of Moral Education in Malaysia need to 

appreciate the views and experiences of students in teaching and learning of Moral 

Education. 

BAB 1 

PENDAHULUAN 

1.0 Pengenalan  

 

 

Pendidikan Moral merupakan salah satu mata pelajaran dalam program pendidikan 

nilai di Malaysia khususnya untuk murid bukan Islam. Program ini bermatlamat untuk 

melahirkan murid bukan Islam yang mempunyai penghayatan nilai-nilai moral melalui 

amalan nilai-nilai moral dalam kehidupan seharian. Dalam konteks matlamat ini, 

objektif utama pengajaran dan pembelajaran (P&P) Pendidikan Moral adalah untuk 

memastikan pelajar yang mengambil Pendidikan Moral memahami dan menerima 

nilai-nilai moral yang dipelajari. Pemahaman nilai-nilai moral dan penerimaannya 

penting agar pelajar dapat mengamalkannya dalam kehidupan seharian sekaligus 

menunjukkan bahawa penghayatan nilai-nilai moral telah berlaku (Kementerian 

Pendidikan Malaysia, 2003). Oleh itu, keberkesanan Pendidikan Moral untuk 

menghasilkan pelajar yang berakhlak mulia dan bermoral terletak pada penghayatan 

serta amalan nilai moral yang dipelajari oleh murid dalam kelas Pendidikan Moral. 

Sehubungan itu, fokus kajian dalam tesis ini adalah untuk meneroka fenomena 

pemahaman nilai-nilai moral dan penerimaannya dalam kalangan pelajar sekolah 

menengah yang mempelajari Pendidikan Moral khususnya di Sabah.  

 

 

Penerokaan terhadap fenomena pemahaman nilai-nilai moral dan penerimaannya dalam 

kalangan pelajar menjadi fokus kajian ini kerana mengambil kira dasar-dasar 

pendidikan negara yang menekankan kepada pembangunan modal insan melalui 

penghayatan dan amalan nilai. Penekanan ini terkandung dalam Program Transformasi 

Kerajaan (GTP) di bawah Pelan Pembangunan Pendidikan Malaysia (PPPM) 2013-

2025 yang berhasrat untuk melahirkan warganegara Malaysia dengan penghayatan nilai 

melalui pengukuhan mata pelajaran Pendidikan Islam dan Moral di sekolah 

(Kementerian Pelajaran Malaysia, 2012). PPPM turut memberi fokus kepada usaha 

untuk mewujudkan satu set prinsip, termasuk nilai bersama yang menjadi pegangan 

kukuh semua rakyat Malaysia ke arah membentuk identiti nasional yang sama. Dalam 

konteks Pendidikan Moral di Malaysia, murid yang mempelajarinya terdiri daripada 

pelbagai latar belakang sosial seperti agama, budaya dan pengalaman hidup. Oleh itu, 

mewujudkan satu set prinsip dan nilai bersama merupakan satu cabaran yang perlu 

dihadapi dalam pelaksanaan Pendidikan Moral di sekolah.  

  

 

Di samping itu, mengambil kira bahawa murid yang mempelajari Pendidikan Moral 

mempunyai perbezaan latar belakang sosial dan pengalaman hidup (Vishalache, 

2009a), maka pemahaman nilai-nilai moral dan penerimaannya juga mungkin berbeza 

(Tan Bee Chu & Maridah, 2009).  Oleh itu, satu kajian diperlukan untuk memberikan 

kefahaman tentang fenomena pemahaman nilai-nilai moral dan penerimaannya dalam 

kalangan murid yang mempelajari Pendidikan Moral melalui penerokaan dari 

perspektif pengalaman murid. Justeru, kajian ini dijalankan untuk menyumbang kepada 

peningkatan keberkesanan Pendidikan Moral untuk mencapai objektif PPPM dengan 

meneroka pemahaman nilai-nilai moral dan penerimaannya dalam kalangan murid 

melalui pendekatan yang digunakan khususnya dalam proses pengajaran dan 

pembelajaran Pendidikan Moral dalam kelas dan juga dalam kehidupan sebenar murid 

amnya. 

 

 

1.1  Latar Belakang Kajian 

 

 

Nilai merupakan satu elemen penting yang perlu difahami oleh pendidik dan murid 

yang terlibat secara langsung dengan pelaksanaan program pendidikan moral di 

sekolah. Walaupun program pendidikan moral dikenali dengan nama yang berbeza 

(Berkowitz, 2011) seperti pendidikan nilai, pendidikan karakter dan pendidikan sivik 

(Lovat, Clement, Dally, & Toomey, 2010b; Marshall, Caldwell, & Foster, 2011; Tan, 

2008), tetapi fokus utama pelaksanaan program pendidikan moral di sekolah adalah 

untuk membentuk individu yang bermoral dan berakhlak mulia melalui proses 

pemupukan dan penghayatan nilai (Haydon, 2004; Huang, 2011). Pembentukan 

individu yang bermoral dan berakhlak mulia turut ditekankan oleh beberapa teori asas 

tentang kemoralan seperti teori kemoralan sosial di mana nilai yang menjadi pegangan 

individu dianggap bermoral selagi tidak bercanggah dengan peraturan sesebuah 

kelompok masyarakat (Schwartz, 2007).  

 

 

Dalam konteks teori kemoralan sosial ini, peraturan masyarakat merupakan kriteria 

penentuan insan bermoral yang sangat penting. Teori perkembangan moral kognitif 

yang diasas dan dikembangkan oleh Kohlberg dan Piaget juga turut mengambil kira 

peraturan masyarakat sebagai salah satu kriteria penentuan insan bermoral (Gibbs, 

Basinger, Grime, & Snarey, 2007). Walaubagaimana pun, setiap kelompok masyarakat 

mempunyai peraturan sosial yang berbeza berasaskan agama, kepercayaan dan budaya 

masing-masing (Schwartz, 2007). Perbezaan ini menggambarkan bahawa pembentukan 

insan bermoral juga perlu mengambil kira kepelbagaian pegangan nilai setiap 

kelompok masyarakat. Hal ini demikian kerana perbezaan latar belakang sosial seperti 

agama, kepercayaan dan budaya masyarakat boleh memberikan pemahaman dan 

penerimaan yang berbeza terhadap nilai-nilai moral.  

 

 

Selain itu, penumpuan kepada proses pemupukan dan penghayatan nilai 

menggambarkan bahawa pendidikan nilai memainkan peranan yang sangat penting 

dalam pembangunan peribadi pelajar dan masyarakat (Berkowitz & Bier, 2007; 

Berkowitz, 2011). Begitu juga dalam teori etika keperibadian mulia yang menyatakan 

bahawa pendidikan nilai merupakan satu bentuk latihan moral untuk melahirkan insan 

bermoral. Pandangan ini mempunyai persamaan dengan beberapa agama utama di 

Malaysia misalnya agama Islam yang menyatakan bahawa akhlak dan tingkah laku 

moral boleh dibentuk melalui rangsangan persekitaran hingga menjadi kebiasaan yang 

diamalkan dalam kehidupan (Abdul Hafiz, Zakaria, & Ahmad, 2012; Abdul Rahman, 

1999; Cheung & Lee, 2010). Kepelbagaian pandangan tentang kepentingan 

pemahaman nilai-nilai moral dan penerimaanya dalam membentuk insan bermoral ini 

sangat penting. Aspek ini perlu diberikan tumpuan dalam proses pengajaran dan 

pembelajaran pendidikan moral kerana ia merupakan asas untuk pelajar memahami dan 

menerima konsep nilai-nilai moral yang dipelajari.  

Dalam konteks Malaysia, pendidikan nilai pada era penjajahan British dilaksanakan 

dalam bentuk pengajaran etika di sekolah-sekolah Inggeris dan Melayu secara tidak 

formal dalam kurikulum mata pelajaran di sekolah (Rahimah, 1998). Kepentingan 

pendidikan nilai juga digambarkan melalui pelaksanaan Kurikulum Baru Sekolah 

Rendah (KBSR) di peringkat sekolah rendah dan Kurikulum Baru Sekolah Menengah 

(KBSM) di peringkat sekolah menengah. Pelaksanaan KBSR dan KBSM menumpukan 

kepada pengukuhan asas pendidikan nilai yang berteraskan kepada pendidikan karakter 

dalam sistem pendidikan kebangsaan (Peter, Rohana, & Amirmudin, 2011; Rahimah, 

1998). Kepentingan nilai dalam pendidikan juga telah diberikan perhatian semasa 

pengenalan Akta Pendidikan 1996 melalui Falsafah Pendidikan Kebangsaan (FPK) 

dengan memberikan fokus untuk membentuk insan yang seimbang dan harmonis 

berteraskan penghayatan nilai-nilai kerohanian dan moral. Oleh itu, bagi memastikan 

pendidikan nilai mencapai matlamatnya seperti yang termaktub dalam FPK, pendidikan 

nilai turut dilaksanakan dalam bentuk lain seperti Pendidikan Islam serta pendidikan 

nilai merentas kurikulum dan kokurikulum (Abd. Rahim, 1993; Bambang, Lokman, & 

Mohd Anuar, 2012). 

 

 

Dalam konteks Pendidikan Moral di Malaysia pula, nilai-nilai yang dipelajari oleh 

murid yang bukan beragama Islam tidak berasaskan kepada nilai kerohanian semata-

mata. Pendidikan Moral dilihat sebagai salah satu program yang diharapkan dapat 

megatasi kekurangan tumpuan kepada pengajaran nilai-nilai untuk melahirkan murid 

yang berakhlak mulia dalam Kurikulum Lama (Noraha, 2005). Selain itu, Pendidikan 

Moral juga diperkenalkan berikutan kebimbangan masyarakat terhadap peningkatan 

masalah disiplin dan akhlak dalam kalangan murid (Abd. Rahim, 1993; Bambang, 

Lokman, & Mohd Anuar, 2012). Mata pelajaran Pendidikan Moral turut dijadikan 

sebagai satu mata pelajaran yang diuji dalam peperiksaan agar dilihat sebagai satu mata 

pelajaran yang penting. Walaubagaimana pun, pengujian dalam peperiksaan 

menimbulkan isu lain berkaitan kandungan dan cara penyampaiannya yang didapati 

sangat rigid dan berbentuk indoktrinasi (Bambang et al., 2012; Rahimah, 1998) hingga 

mengabaikan hasrat untuk membentuk insan bermoral. Tambahan pula, pengujian 

dalam peperiksaan menyebabkan tumpuan berlebihan kepada aspek pemahaman nilai-

nilai moral sahaja (Wan Hasmah, 2003) tanpa mengambil kira penerimaan pelajar 

terhadap nilai-nilai moral yang dipelajari.  

 

 

1.1.1 Senario Pendidikan Moral Di Malaysia 

 

 

Pemahaman nilai-nilai moral dan penerimaannya menjadi fokus utama pelaksanaan 

Pendidikan Moral khususnya di Malaysia. Kepentingan pemahaman nilai-nilai moral 

dan penerimaannya khususnya dalam kalangan pelajar merupakan salah satu matlamat 

Pendidikan Moral yang diperkenalkan di bawah KBSM. Penumpuan kepada 

pemahaman nilai-nilai moral dan penerimaannya dalam kalangan pelajar dapat dilihat 

dalam salah satu matlamat Pendidikan Moral iaitu untuk membentuk manusia yang 

berperibadi mulia melalui pemupukan, penghayatan dan amalan nilai-nilai moral 

(Kementerian Pendidikan Malaysia, 2000b). Matlamat ini boleh dicapai sekiranya salah 

satu indikator kejayaan pelaksanaan Pendidikan Moral di Malaysia iaitu pelajar dapat 

memahami, menerima dan mengamalkan nilai-nilai moral yang dipelajari dalam 

kehidupan seharian dipenuhi (Kementerian Pendidikan Malaysia, 2003).  

Ekspektasi ini menggambarkan bahawa pemahaman nilai-nilai moral dan 

penerimaannya juga boleh mempengaruhi amalan nilai-nilai moral dalam kehidupan. 

Perkara ini turut dinyatakan dalam teori Bloom Domain afektif (1964) yang 

meletakkan bahawa aras penerimaan nilai penting untuk membolehkan murid 

menghayati nilai dan dapat membentuk perwatakan murid berdasarkan pegangan 

sesuatu nilai (Bloom, Krathwohl, & Masia, 1973). Matlamat agar murid dapat 

menerima nilai-nilai moral yang disampaikan juga penting kerana pengajaran nilai-nilai 

moral melibatkan proses pemindahan nilai kepada murid (Barni, Ranieri, Scabini, & 

Rosnati, 2011; Wubbels, 2012). 

 

 

Justeru, guru khususnya memerlukan pemahaman yang jelas tentang nilai-nilai moral 

dalam pelbagai aspek yang mengaitkannya dengan kemoralan dan  perkembangan 

moral murid. Penekanan kepada aspek pemahaman nilai-nilai moral dan 

penerimaannya dalam kalangan pelajar sangat penting khususnya dalam konteks 

Pendidikan Moral di Malaysia kerana pelajar Pendidikan Moral adalah terdiri daripada 

pelbagai latar belakang dan pengalaman hidup berasaskan agama, kepercayaan, 

ideologi dan fahaman masyarakatnya sepanjang membesar. Jadual 1 menunjukkan 

statistik kepelbagaian latar belakang agama dan kepercayaan penduduk di lima negeri 

di Malaysia yang mempunyai penduduk bukan Islam yang paling ramai.  

 

 

Jadual 1 : Peratus bilangan penduduk berdasarkan kumpulan agama mengikut 

negeri di Malaysia mengikut bancian tahun 2010 

 
AGAMA 

ISLAM KRISTIAN BUDDHA HINDU LAIN-LAIN 
NEGERI 

Sarawak 32.2% 42.6% 13.5% 0.2% 11.5% 

Sabah 65.4% 26.6% 6.0% 0.1% 1.9% 

Kuala 

Lumpur 
46.4% 5.8% 35.7% 8.5% 3.6% 

Pulau 
Pinang 

44.6% 5.1% 35.6% 8.7% 6.0% 

Johor 58.2% 3.3% 29.6% 6.6% 2.3% 

 

Sumber : Jabatan Perangkaan Malaysia 2010 

 

 

Kepelbagaian latar belakang dan pengalaman hidup dalam kalangan murid 

menyebabkan mereka mempunyai pelbagai perspektif tentang pemahaman nilai-nilai 

moral dan penerimaannya (Wubbels, 2012). Kepelbagaian perspektif pelajar tentang 

pemahaman nilai-nilai moral dan penerimaannya dalam konteks Pendidikan Moral di 

Malaysia juga menimbulkan ketidakpastian tentang matlamat untuk melahirkan pelajar 

yang dapat menghayati dan mengamalkan nilai-nilai moral dalam kehidupan. Murid 

berkemungkinan mempunyai perspektif tersendiri tentang konsep nilai-nilai moral 

yang dipupuk oleh ahli keluarga (Kochanska, Koenig, Barry, Kim, & Yoon, 2010). 

Guru juga mempunyai pandangan dan perspektif mereka sendiri tentang konsep nilai-

nilai moral kerana latar belakang dan pengalaman mengajar Pendidikan Moral yang 

berbeza.  

Kepelbagaian latar belakang sosial dan pengalaman hidup yang berbeza antara murid 

dan guru boleh menyebabkan proses pemindahan dan pemahaman nilai-nilai moral dan 

penerimaannya dalam kalangan murid juga berbeza. Oleh itu, guru perlu mengambil 

kira perbezaan pelbagai agama, kepercayaan, ideologi dan fahaman tentang nilai-nilai 

moral dalam kalangan pelajar dalam proses pengajaran dan pembelajaran Pendidikan 

Moral (Barni, Ranieri, Scabini, & Rosnati, 2011). Tindakan ini boleh membantu guru 

mendapatkan perspektif lebih luas tentang pengertian nilai-nilai moral dalam kalangan 

pelajar (LePage et al., 2011) selain membantu pelajar untuk menghadapi isu, masalah, 

konflik dan dilema moral berdasarkan pengalaman sebenar mereka dalam kehidupan 

(Vishalache, 2009b; Wubbels, 2012).   

 

 

Oleh hal yang demikian, pelaksanaan Pendidikan Moral yang berhasrat untuk 

membolehkan pelajar mengamalkan nilai-nilai moral dalam kehidupan seharian masih 

memerlukan penambahbaikan dalam pelbagai aspek khususnya dalam konteks 

pengajaran dan pembelajaran (Abd. Shatar, 2007).  Hal ini kerana pengenalan mata 

pelajaran Pendidikan Moral sebagai salah satu mata pelajaran yang wajib diuji dalam 

peperiksaan telah menyebabkan penyampaiannya lebih berbentuk indoktrinasi dan 

berpusatkan guru (Abd. Shatar, 2007; Bambang et al., 2012; Rahimah, 1998; Tan, 

2008). Keadaan ini menyebabkan pandangan murid dalam menyelesaikan isu, masalah, 

konflik dan dilema moral yang dihadapi dalam kehidupan sebenar kurang diberi 

perhatian (Vishalache, 2009b) kerana guru hanya mengajar nilai-nilai moral mengikut 

cara dan kefahaman guru (Dan, 2012; LePage et al., 2011) walaupun pelbagai aktiviti 

berkumpulan dirancang di dalam dan luar kelas (Vishalache & Claiborne, 2012).  

 

 

Dalam konteks permasalahan di atas, kecenderungan untuk mengajar nilai-nilai moral 

melalui pendekatan indoktrinasi dan berpusatkan guru telah mengakibatkan matlamat 

melahirkan murid Pendidikan Moral yang berakhlak mulia dan bermoral dipenuhi 

mengikut hasrat dan pemahaman guru ketika mengajar nilai-nilai moral dalam kelas 

(Dan, 2012; Wubbels, 2012). Kecenderungan menggunakan pendekatan indoktrinasi 

dan berpusatkan guru juga turut mengakibatkan kurangnya perhatian diberikan kepada 

kepelbagaian pandangan dan pemahaman murid tentang nilai-nilai moral yang boleh 

memberi kesan terhadap penerimaan nilai-nilai moral mereka (Wubbels, 2012). 

 

 

Kepelbagaian latar belakang dan kepercayaan murid dalam konteks kelas Pendidikan 

Moral di Malaysia perlu diambil kira dalam proses pengajaran dan pembelajaran 

Pendidikan Moral kerana mereka terdiri daripada murid yang berbeza agama dan 

kepercayaan (Bambang et al., 2012). Hal ini kerana nilai-nilai moral yang disampaikan 

oleh guru khususnya dalam kelas Pendidikan Moral mungkin diterima dalam konteks 

yang berbeza akibat pengaruh latar belakang dan pengalaman hidup murid (Tan Bee 

Chu & Maridah, 2009). Tambahan pula, nilai-nilai moral yang mendasari amalan hidup 

seseorang adalah subjektif dan berbeza mengikut budaya dan kelompok masyarakat 

(Barni, Ranieri, Scabini, & Rosnati, 2011; Schwartz, 2007; Zajda, 2009). Oleh itu, 

pemahaman nilai-nilai moral dan penerimaannya dalam kalangan murid perlu difahami 

oleh guru kerana mengambil kira kemungkinan bahawa kepelbagaian latar belakang 

dan pengalaman hidup murid boleh memberikan perspektif yang berbeza terhadap 

fenomena tersebut. 

1.1.2 Pendidikan Moral di Sabah 

 

 

Nilai-nilai moral yang terkandung dalam sukatan pelajaran Pendidikan Moral telah 

diterima sebagai nilai-nilai yang universal sekaligus membantu murid untuk 

menyesuaikan diri dalam masyarakat glokal. Salah satu aspek yang diberi perhatian 

adalah penerimaan nilai-nilai moral yang merupakan matlamat yang perlu dicapai 

dalam kurikulum Pendidikan Moral. Oleh itu, bagi memahami fenomena pemahaman 

nilai-nilai moral dan penerimaannya secara menyeluruh dalam konteks Malaysia, 

kajian perlu mengambil kira kepelbagaian latar belakang pelajar Pendidikan Moral di 

Malaysia yang merangkumi negeri Sabah, Sarawak dan Semenanjung Malaysia. Hal ini 

demikian kerana, kajian-kajian lepas masih kurang memberikan kefahaman yang jelas 

sama ada faktor ini mempengaruhi pemahaman nilai-nilai moral dan penerimaannya 

dalam kalangan murid. 

 

 

Dalam konteks kepelbagian latar belakang penduduk di Sabah, majoriti penduduk 

pribuminya adalah penganut agama Kristian sama seperti Sarawak. Keadaan ini 

berbeza dengan negeri-negeri lain di Semenanjung Malaysia yang mempunyai majoriti 

penduduk bukan Islam beragama Buddha seperti yang ditunjukkan dalam Jadual 1 

sebelum ini. Selain itu, sifat dan kepentingan kepelbagaian etnik dalam kalangan 

penduduk pribumi di Sabah dan Sarawak sahaja yang masih berterusan dan mendapat 

pengiktirafan sosial dan politik yang ketara. Kepelbagaian etnik mereka tetap 

dipertahankan tanpa melalui proses penyeragaman budaya dan identiti etnik seperti 

yang berlaku dalam kalangan masyarakat tempatan di Semenanjung Malaysia (Kntayya 

& Paul, 2012). Jadual 2 di bawah menggambarkan pecahan etnik utama di Sabah yang 

melambangkan kepelbagaian latar belakang sosial dan pengalaman hidup murid. 

  

 

Jadual 2 : Penduduk Sabah Mengikut Pecahan Etnik dalam Banci 2010 

 

Kategori Etnik  Bilangan 

Kadazan Dusun 568 575 

Bajau 450 279 

Melayu 184 197 

Murut 102 393 

Bumiputera  1 965 309 

Bumiputera lain 659 865 

 

Sumber : Banci Penduduk dan Perumahan Malaysia, 2010, hlm. 71 

 

 

Perbezaan ciri etnik antara Semenanjung Malaysia dan Sabah ini telah menjadi 

indikator utama kepada keperluan untuk menjalankan kajian di Sabah kerana 

kemungkinan murid Pendidikan Moral di Sabah boleh menggambarkan variasi dalam 

fenomena pemahaman nilai-nilai moral dan penerimaannya berbanding kajian 

sebelumnya yang lebih tertumpu di kawasan Semenanjung Malaysia. 

Keperluan untuk menjalankan kajian di Sabah juga turut disokong dengan data yang 

menunjukkan bahawa negeri Sabah tersenarai antara lima negeri di Malaysia yang 

mencatatkan bilangan pelajar dan guru Pendidikan Moral tingkatan empat dan lima 

yang paling ramai selepas negeri Selangor, Sarawak, Johor dan Perak. Maklumat 

berkaitan hal ini digambarkan dalam Jadual 3. 

 

 

Jadual 3 : Bilangan guru dan pelajar Pendidikan Moral tingkatan empat dan lima 

mengikut negeri (Data seperti pada 30 Jun 2013) 

 

 

 

 

 

 

 

 

Sumber : Bahagian Perancangan dan Penyelidikan Dasar Pendidikan, 

Kementerian Pendidikan Malaysia, 2013 

 

 

Statistik tersebut menggambarkan bahawa Sabah juga merupakan sebuah negeri yang 

perlu diberi perhatian sewajarnya dalam membincangkan kepentingan dan sumbangan 

mereka terhadap pelaksanaan P&P Pendidikan Moral di Malaysia. Sebagai salah 

sebuah negeri yang tergolong dalam kelompok teratas dari segi bilangan guru dan 

pelajar Pendidikan Moral di Malaysia, mereka juga boleh menjadi indikator kepada 

kemampuan Pendidikan Moral amnya dalam melahirkan murid yang mempunyai 

penghayatan nilai-nilai moral melalui proses memahami, menerima dan mengamalkan 

nilai-nilai moral.  

 

 

Kesimpulannya, kajian khusus mengenai fenomena pemahaman nilai-nilai moral dan 

penerimaannya dalam kalangan pelajar Pendidikan Moral di Malaysia perlu dijalankan 

agar dapat memberikan gambaran yang lebih jelas mengenai hasrat PPPM dan 

Pendidikan Moral yang menginginkan murid menghayati nilai-nilai moral 

(Kementerian Pelajaran Malaysia, 2012) melalui pemahaman, penerimaan dan amalan 

nilai-nilai moral dalam kehidupan (Kementerian Pendidikan Malaysia, 2003). Kajian 

mengenai fenomena pemahaman nilai-nilai moral dan penerimaannya juga penting agar 

dapat mengurangkan kelemahan dalam proses P&P Pendidikan Moral. 

 

 

1.2 Pernyataan Masalah 

 

 

Pemahaman nilai-nilai moral dan penerimaannya dalam kalangan murid adalah penting 

kerana menjadi indikator kepada berlakunya penghayatan nilai-nilai moral dalam 

kalangan murid menerusi proses memahami, menerima dan mengamalkan nilai-nilai 

Negeri 

BIL GURU 

PENDIDIKAN 

MORAL 

Bil Pelajar Pendidikan Moral 
JUMLAH 

PELAJAR Tingkatan 4 Tingkatan 5 

JOHOR 571 16,760 16,978 33,738 

PERAK 557 14,842 14,532 29,374 

SABAH 617 14,364 14,084 28,448 

SARAWAK 671 25,004 24,074 49,078 

SELANGOR 750 29,176 28,410 57,586 

KESELURUHAN 4,794 154,278 151,552 305,830 

moral dalam kehidupan (Bloom, Krathwohl, & Masia, 1973). Walaupun teori-teori 

utama tentang persekitaran seperti teori Bronfenbrenner (1994) dan Swartz (2010) 

menyatakan dengan jelas bahawa penghayatan nilai adalah hasil daripada interaksi dan 

hubungan yang kompleks antara individu dengan persekitaran, tetapi proses P&P nilai-

nilai moral masih lagi berpusatkan guru. Hal ini kerana guru masih mengajar nilai-nilai 

moral mengikut kefahaman dan keinginan mereka (Dan, 2012; Wubbels, 2012) 

walaupun P&P secara kolaboratif (Vishalache & Claiborne, 2012; Vishalache, 2012) 

telah diimplementasi khususnya dalam konteks P&P Pendidikan Moral di Malaysia 

(Bambang et al., 2012). Keadaan ini menimbulkan ketidakpastian sama ada 

pemahaman nilai-nilai moral dan penerimaannya dalam kalangan murid benar-benar 

dicorakkan oleh persekitaran seperti latar belakang sosial dan pengalaman hidup 

mereka (Bronfenbrenner, 1994; Swartz, 2010; Swick & Williams, 2006). 

 

 
Kajian kuantitatif yang dilaksanakan untuk memahami masalah berkaitan penghayatan 

nilai-nilai moral murid adalah dibuat berdasarkan andaian-andaian tertentu berkaitan 

aspek penaakulan moral, pendekatan P&P Pendidikan Moral serta amalan nilai-nilai 

moral (Aswati, 2007; Goh Lee Zea, Chai, & Gopal, 2006; Marshall et al., 2011) serta 

tinjauan terhadap sikap dan persepsi murid tentang Pendidikan Moral (Fauziah, 2007; 

Hassan, 2008). Namun, kebanyakan kajian ini kurang memberi gambaran lebih jelas 

terhadap ketidakpastian sama ada pemahaman nilai-nilai moral dan penerimaannya 

dalam kalangan murid adalah terbentuk daripada kepelbagaian latar belakang sosial 

dan pengalaman hidup murid (Vishalache, 2009b).  

 

 

Tambahan pula, kajian kualitatif yang dibuat dalam usaha memahami masalah 

penghayatan nilai-nilai moral pula lebih dilihat dalam konteks penambahbaikan proses 

P&P secara spesifik dan kurang menyentuh fenomena pemahaman nilai-nilai moral dan 

penerimaannya secara langsung (Vishalache, 2009a). Selain itu, kajian kualitatif yang 

dijalankan juga hanya melibatkan peserta kajian di Semenanjung Malaysia dan 

Sarawak sahaja sedangkan masalah yang sama juga wujud di Sabah berdasarkan 

dapatan kajian rintis yang dijalankan oleh pengkaji. Oleh itu, ketidakpastian tentang 

fenomena pemahaman nilai-nilai moral dan penerimaannya dalam kalangan murid 

khususnya di Sabah masih memerlukan penerokaan dan pemahaman dari perspektif 

murid itu sendiri kerana dapat memberi gambaran sebenar tentang fenomena yang 

dikaji (Williams & Gantt, 2012). Pemerihalan murid dalam meneroka fenomena 

pemahaman nilai-nilai moral dan penerimaannya adalah penting kerana lebih sesuai 

digunakan untuk meneroka fenomena yang berkaitan dengan pengalaman sebenar 

individu (Vinik, Johnston, Grusec, & Farrell, 2013). 

 

 

Justeru, kajian ini perlu dijalankan untuk memberikan kefahaman yang lebih jelas 

kepada asas teori kajian ini yang melihat fenomena pemahaman nilai-nilai moral dan 

penerimaannya adalah sesuatu yang terbentuk daripada latar belakang sosial dan 

pengalaman hidup murid. Dapatan kajian ini dapat membantu penelitian dijalankan 

terhadap kesesuaian pendekatan yang digunakan pada masa sekarang dalam 

pelaksanaan Pendidikan Moral di Malaysia termasuk amalan P&P Pendidikan Moral 

dalam kelas untuk murid yang mempunyai kepelbagaian pegangan nilai. Selain itu, 

kajian ini juga dapat membantu guru untuk menjadi lebih peka kepada keperluan untuk 

memberikan perhatian kepada pemahaman dan penerimaan nilai-nilai moral murid 

yang mempunyai kepelbagaian latar belakang sosial dan pengalaman hidup 

(Vishalache, 2009a). 

 

 

1.3 Persoalan Kajian 

 

 

Kajian ini bertujuan untuk meneroka dan memerihalkan pemahaman nilai-nilai moral 

dan penerimaannya dalam kalangan pelajar Pendidikan Moral di sebuah sekolah 

menengah dalam konteks kepelbagaian latar belakang murid di Sabah. Untuk itu, 

kajian ini akan menjawab persoalan berikut: 

 

1.3.1 Apakah yang difahami oleh murid tentang nilai-nilai moral dalam 

Pendidikan Moral?  

1.3.2 Bagaimana penerimaan murid terhadap nilai-nilai moral dalam Pendidikan 

Moral? 

1.3.3  Bagaimana nilai-nilai moral dalam Pendidikan Moral dihayati oleh murid 

dalam kehidupan seharian? 

 

 

1.4 Signifikan Kajian 

 

 

Kajian untuk memahami fenomena pemahaman nilai-nilai moral dan penerimaannya 

adalah penting kerana indikator yang ditetapkan oleh pihak KPM dalam melahirkan 

murid yang menghayati nilai adalah dengan memastikan murid dapat memahami, 

menerima dan mengamalkan nilai-nilai moral dalam kehidupan (Kementerian Pelajaran 

Malaysia, 2012; Kementerian Pendidikan Malaysia, 2003). Kajian ini juga penting 

kepada pihak penggubal kurikulum khususnya Pendidikan Moral bagi meneliti 

keperluan untuk mengambil kira kepelbagaian latar belakang sosial dan pengalaman 

hidup murid dalam menetapkan perancangan dan pendekatan yang sesuai untuk 

diaplikasikan oleh guru di sekolah. Dengan itu, pihak pentadbiran sekolah dan guru 

dapat melaksanakan penambahbaikan dalam aspek P&P Pendidikan Moral di sekolah 

dalam konteks kepelbagaian tersebut untuk membantu murid memahami nilai-nilai 

moral dan menerimanya sebagai amalan dalam kehidupan seharian.  

 

 

Dalam penerokaan kepada fenomena pemahaman nilai-nilai moral dan penerimaannya 

dalam kalangan murid juga, teori-teori seperti teori Nilai Schwartz (1992), teori 

Ekologi Sistem Bronfenbrenner (1994) serta teori-teori asas dalam bidang 

perkembangan moral seperti teori kemoralan sosial dan teori keperibadian mulia dapat 

membantu memberikan gambaran empirikal yang jelas tentang pemahaman dan 

penerimaan murid yang mempunyai perbezaan latar belakang sosial dan pengalaman 

hidup terhadap nilai-nilai moral yang dipelajari. Begitu juga dengan aspek penerimaan 

nilai yang dikatakan sebagai salah satu aras yang perlu dicapai untuk membolehkan 

penghayatan nilai berlaku dalam teori Bloom domain afektif. Hasil kajian ini diharap 

dapat memberi gambaran empirikal tentang aspek penerimaan nilai ini dalam konteks 

memahami, menerima dan mengamalkan nilai-nilai moral yang sekaligus 

menggambarkan penghayatan nilai moral murid.  

Akhir sekali, dapatan kajian ini akan dapat dijadikan sebagai asas kepada kajian 

kualitatif selanjutnya dalam memahami fenomena pemahaman nilai-nilai moral dan 

penerimaannya dalam konteks yang berbeza kerana kajian ini merupakan kajian rintis 

kepada fenomena tersebut dalam konteks Pendidikan Moral di Malaysia. Dengan 

mengambil kira semua kepentingan tersebut, semua pihak yang terlibat sama ada 

secara langsung dan tidak langsung akan dapat membantu pelaksanaan P&P 

Pendidikan Moral di sekolah dengan lebih baik dan berkesan.  

 

 

1.5 Batasan Kajian 

 

 

Kajian ini hanya melibatkan pelajar Pendidikan Moral tingkatan empat dan lima di 

sebuah sekolah menengah di Sabah. Oleh itu, dapatan kajian ini hanya akan mewakili 

peserta kajian ini dan tidak boleh digeneralisasikan kepada peserta kajian yang lain. 

Peserta kajian juga tidak dipilih berdasarkan jantina dan bangsa secara spesifik. Oleh 

itu, kepelbagaian latar belakang sosial dan pengalaman hidup murid yang diambil kira 

dalam perbincangan dapatan kajian ini adalah berdasarkan kepada teknik persampelan 

snowball yang digunakan dalam konteks lokasi kajian. Lokasi yang dipilih juga 

terbatas kepada sebuah sekolah menengah di sebuah daerah di Sabah kerana kebenaran 

untuk menjalankan kajian di lokasi tersebut telah diperoleh daripada pihak yang 

berkaitan. 

  

 

Jangka masa menjalankan kajian ini pula hanya boleh menggambarkan dapatan semasa 

dalam kalangan peserta kajian yang terlibat pada masa itu di lokasi kajian yang dipilih. 

Oleh itu, dapatan kajian ini tidak boleh digunakan untuk menggambarkan situasi di 

tempat lain. Selain itu, kajian ini hanya menggunakan kaedah triangulasi pengumpulan 

data melalui kaedah temubual dan analisis dokumen dengan pendekatan kajian kes 

kualitatif. Oleh itu, dapatan kajian ini hanya menggambarkan dapatan yang mewakili 

penggunaan kedua-dua kaedah pengumpulan data ini.  

 

 

Bidang Pendidikan Moral pula mempunyai asas teori kemoralan dan nilai-nilai moral 

yang luas. Oleh itu, kajian ini hanya menjadikan teori-teori berkaitan yang paling 

relevan untuk dijadikan asas dalam membantu pengkaji memahami fenomena 

pemahaman nilai-nilai moral dan penerimaannya dalam kalangan murid. Teori-teori 

yang digunakan adalah seperti teori nilai Schwartz (1992) untuk memahami konsep 

nilai, teori kemoralan sosial dan teori keperibadian mulia pula digunakan sebagai asas 

untuk memahami konsep nilai moral dan kemoralan, teori Bloom domain afektif 

(1964) pula digunakan untuk memahami aspek penerimaan dan penghayatan nilai dan 

teori ekologi sistem Bronfenbrenner (1994) pula akan membantu pemahaman dari 

sudut sosiologi moral. Dengan itu, kajian ini juga hanya menyentuh beberapa aspek 

yang relevan sahaja dalam teori-teori tersebut.  

 

 

1.6 Definisi Istilah 

 

 

Setiap definisi istilah kajian dijelaskan seperti berikut. 

1.6.1 Pemahaman Nilai-nilai Moral 

 

 

Frankena (1973) merujuk nilai moral sebagai nilai yang dianggap ‘baik dan ‘patut’ 

dalam konteks individu dan masyarakat. Oleh itu, nilai-nilai moral boleh berbeza 

mengikut pandangan individu dan kelompok masyarakat. Dalam konteks Pendidikan 

Moral di Malaysia, terdapat tiga puluh enam nilai yang diambil kira sebagai nilai-nilai 

moral (Kementerian Pendidikan Malaysia, 2000a). Nilai-nilai tersebut dibahagikan 

kepada tujuh bidang pembelajaran (rujuk lampiran). 

 

 

Dalam konteks kajian ini, pemahaman nilai-nilai moral adalah kefahaman terhadap 

nilai-nilai moral yang terdapat dalam kesemua bidang pembelajaran Pendidikan Moral 

serta nilai-nilai moral yang diperoleh berdasarkan pengalaman dan pengetahuan sedia 

ada murid. Pemahaman nilai-nilai moral turut menggambarkan nilai-nilai yang 

dianggap sebagai baik dan patut dalam kalangan murid.  

 

 

1.6.2 Penerimaan Nilai-nilai Moral  

 

 

Ruffin et al. (2012) dalam kajiannya mendefinisikan penerimaan sebagai satu sikap 

yang bergantung kepada pengetahuan dan pengalaman terhadap sesuatu. Manakala 

kajian Visschers & Wallquist (2013) mendefinisikan penerimaan sebagai berkaitan 

dengan perasaan, pengetahuan dan tindakan. Dalam konteks kajian ini, penerimaan 

nilai-nilai moral diinterpratsi melalui dokumen yang dianalisis dan pemerihalan melalui 

penerangan, alasan, cerita dan respon oleh peserta kajian dari aspek perasaan dan 

tindakan terhadap nilai-nilai moral yang dipelajari.  

 

 

1.6.3 Penghayatan Nilai-nilai Moral 

 

 

Penghayatan dikaitkan dengan perasaan iaitu niat dan keinginan seseorang untuk 

bertingkah laku (Susilawati, 2009). Bagi teori Bloom domain afektif pula, penghayatan 

nilai adalah perwatakan yang terhasil daripada asas penerimaan terhadap sesuatu 

perkara yang dipelajari (Bloom et al., 1973). Oleh kerana kajian ini melihat 

penghayatan terhadap nilai-nilai moral yang terdapat dalam Sukatan Pelajaran 

Pendidikan Moral, penghayatan nilai-nilai moral dimaksudkan sebagai tindakan dan 

amalan yang diinterpretasi dalam dokumen dan penceritaan oleh murid tentang 

penerimaannya terhadap nilai-nilai moral dalam Pendidikan Moral. 

 

 

1.6.4 Kesejagatan 

 

 

Kesejagatan merupakan salah satu konsep yang dijadikan sebagai asas dalam 

interpretasi data kajian kerana konsep ini memberi gambaran lebih jelas terhadap aspek 

kepelbagaian latar belakang sosial dan pengalaman hidup yang diambil kira dalam 

kajian ini. Kesejagatan merujuk kepada nilai-nilai moral yang boleh diterima secara 

bersama dalam sesebuah kelompok masyarakat (Schwartz, 2007; 1992). Konsep 

kesejagatan nilai-nilai moral dalam konteks Malaysia pula merangkumi nilai-nilai yang 

menjadi pegangan beberapa kelompok masyarakat majmuk dan dijadikan sebagai nilai 

sejagat dalam sukatan pelajaran Pendidikan Moral (Wan Hasmah, 2003). Dalam 

konteks kajian ini, kesejagatan membawa maksud nilai moral yang diterima kerana 

ianya dipersetujui bersama sebagai sesuatu yang boleh dijadikan sebagai panduan 

untuk menentukan dan menilai tingkah laku seseorang bergantung kepada situasi, masa 

dan tempat.  

 

 

1.7 Rumusan 

 

 

Kurikulum Pendidikan Moral KBSM yang diperkenalkan dalam tahun 1988 telah 

mencetuskan pelbagai kajian dalam memahami isu-isu serta permasalahan yang 

berkaitan dengan pelaksanaannya di Malaysia. Dengan melaksanakan kajian seumpama 

ini, pengetahuan tentang perkembangan moral menyeluruh yang selama ini 

diperjuangkan oleh para pengkaji dalam bidang pendidikan moral dapat difahami dari 

sudut yang berbeza iaitu menerusi pemahaman nilai-nilai moral dan penerimaannya 

dalam kalangan pelajar Pendidikan Moral.  

LAMPIRAN 

 
Bidang Pembelajaran Nilai-nilai Moral 

Perkembangan Diri Kepercayaan Kepada Tuhan 

Amanah 

Harga diri 

Bertanggungjawab 

Hemah Tinggi 

Toleransi 

Kerajinan 

Berdikari 

Kasih Sayang 

Keadilan 

Kesederhanaan 

Rasional 

Kekeluargaan Kasih Sayang Terhadap Keluarga 

Hormat dan Taat kepada Anggota Keluarga 

Mengekalkan Tradisi Kekeluargaan 

Tanggungjawab Terhadap Keluarga 

Alam Sekitar Menyayangi dan Menghargai Alam Sekitar 

Keharmonian antara Manusia dengan Alam Sekitar 

Kemapanan Alam Sekitar 

Peka Terhadap Isu-isu Alam Sekitar 

Patriotisme Cinta Akan Negara 

Taat Setia Kepada Raja dan Negara 

Sanggup Berkorban Untuk Negara 

Hak Asasi Manusia Melindungi Hak Kanak-kanak 

Menghormati Hak Wanita 

Melindungi Hak Pekerja 

Menghormati Hak Golongan Kurang Berupaya  

Melindungi Hak Pengguna 

Demokrasi Mematuhi Peraturan dan Undang-undang 

Kebebasan Bersuara 

Kebebasan Beragama 

Penglibatan Diri Dalam Pembangunan Negara 

Sikap Keterbukaan 

Keamanan dan 

Keharmonian 

Hidup Bersama Secara Aman 

Saling Membantu dan Bekerjasama 

Saling Menghormati Antara Negara 

PENGESAHAN TRANSKRIP TEMUBUAL 

 

Saya dengan ini mengesahkan data teks perbualan seperti yang diserahkan kepada saya 

untuk disemak adalah: 

 

 

Yang benar, 

 

Nama :______________________________________ 

 

Tarikh :______________________________________ 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Perkara Tanda tangan 

Benar tanpa pembetulan  

Benar dengan tambahan  

Benar dengan pemadaman  

PROTOKOL TEMUBUAL 

 

 

1. Apakah yang kamu boleh jelaskan bila sebut tentang nilai-nilai moral? 

2. Dari manakah/ bagaimanakah kamu boleh mengetahui tentang maksud nilai-nilai 

moral tersebut? 

3. Apakah pandangan anda tentang nilai-nilai moral: 

a) Sebelum kamu mengetahuinya? 

b) Semasa kamu mempelajarinya? 

c) Selepas kamu mempelajari dan mengetahuinya? 

4. Sejauhmana kamu melihat keperluan mempelajari nilai-nilai moral? 

5. Apakah harapan kamu setiap kali selepas kamu belajar sesuatu nilai-nilai moral? 

6. Setujukah kamu jika saya mengatakan bahawa mempelajari dan mengetahui nilai-

nilai moral tidak semestinya mendorong seseorang untuk mengamalkannya? 

Mengapa dan mengapa tidak? Apakah yang menyebabkan perkara tersebut 

berlaku? Bagaimana ianya boleh diatasi? 

7. Bagi diri kamu sendiri, pernahkah kamu cuba untuk mengamalkan nilai-nilai 

moral? Ceritakan pengalaman tersebut jika ada.  

a) Adakah kamu menyedari yang kamu telah mengamalkan nilai-nilai moral pada 

masa itu? 

b) Apakah perasaan kamu pada masa itu (sebelum, semasa/ selepas mengamalkan)? 

8. Simpulkan pandangan anda tentang sumbangan nilai-nilai moral dalam kehidupan. 

a) Apa dan bagaimana untuk membolehkan nilai-nilai moral tersebut diamalkan 

secara berterusan dalam hidup? 

SOALAN BERTULIS 

 

 

Soalan ini adalah berkenaan dengan nilai-nilai moral. Anda diberikan ruang 

untuk berfikir dan menjawab soalan tersebut dengan jujur dan sebaik mungkin.  

Jawapan anda akan memberikan gambaran tentang maksud penerimaan nilai-

nilai moral dan bagaimana penerimaan nilai-nilai moral berlaku dalam 

kehidupan. 

Anda bebas memberikan cadangan, pandangan, komen, kritikan dan perkongsian 

tanpa had berdasarkan soalan tersebut. 

Oleh itu, kongsikan sebanyak mungkin maklumat yang diperlukan agar dapat 

membantu penyelidik memahami fenomena yang dikaji.  

ARAHAN: 

SILA TULISKAN JAWAPAN ANDA DI ATAS KERTAS YANG TELAH 

DILAMPIRKAN. ANDA HANYA PERLU MENULIS NOMBOR SOALAN DAN 

DIIKUTI DENGAN PERKONGSIAN/ JAWAPAN ANDA. TERIMA KASIH. 

1. Kongsikan pandangan anda tentang nilai-nilai moral dan peranannya dalam hidup anda 

dahulu, sekarang dan akan datang. 

 

2. “Saya tidak perlu bergantung kepada pegangan nilai-nilai moral apabila bertindak dan 

membuat keputusan.”  

 

Huraikan pendirian anda dalam hal ini dengan memberikan contoh situasi yang pernah 

anda alami atau lihat. 

 

3. “Saya mengetahui tentang nilai-nilai moral dengan sendiri tanpa perlu 

mempelajarinya.”  

 

Berdasarkan pernyataan di atas, benarkah nilai-nilai moral tidak perlu dipelajari? 

Huraikan pendirian anda dalam hal ini dengan memberikan contoh situasi yang pernah 

anda alami atau lihat. 

 

4. Terdapat segelintir murid yang tidak dapat mengamalkan nilai-nilai moral walaupun 

tahu mengenainya. Setujukah ada? Jelaskan.  

 

5. Mempelajari nilai-nilai moral dapat melahirkan insan yang bermoral. Adakah anda 

bersetuju dengan pernyataan tersebut? Berikan hujah anda tentang apa yang 

dimaksudkan insan bermoral pada pandangan anda. 

 

6. Mengetahui nilai-nilai moral dapat membantu seseorang untuk membuat tindakan 

moral. Apakah itu tindakan moral pada pandangan anda? Adakah benar mengetahui 

nilai-nilai moral dapat menghasilkan tindakan moral? Jika ya, bagaimana? Jika tidak, 

kenapa? 

 

Terima kasih atas kerjasama yang telah anda berikan untuk menjawab soalan ini. 

Segala perkongsian yang diberikan adalah sangat dihargai dan hanya digunakan 

untuk tujuan kajian semata-mata. 

BORANG B2: PENERANGAN DAN PERSETUJUAN IBUBAPA/PENJAGA 

 

Sila baca maklumat berikut dengan teliti. Sekiranya anda mempunyai sebarang 

pertanyaan, sila kemukakan kepada penyelidik. 

 

TAJUK KAJIAN  

  

PENERIMAAN NILAI-NILAI MORAL DALAM KALANGAN MURID SEKOLAH 

MENENGAH DI SABAH 

 

 

PENGENALAN 

 

Kajian berbentuk kualitatif ini dijalankan untuk memahami jurang yang wujud antara 

pengetahuan moral dengan tindakan moral dengan meneroka aspek penerimaan nilai-

nilai moral dalam kalangan murid sekolah menengah yang mengambil mata pelajaran 

Pendidikan Moral. 

 

 

APAKAH YANG PERLU ANDA LAKUKAN? 

 

Sekiranya bersetuju untuk membenarkan anak/ anak jagaan anda menjadi sebahagian 

daripada kajian, sesi temubual akan dilaksanakan di lokasi dan masa yang sesuai 

dengan kelapangan dan keselesaan anak/ anak jagaan anda. Sesi temubual tersebut 

akan dirakam dan mengambil masa sekitar satu hingga satu jam setengah. Salinan 

transkrip temubual akan diberikan kepada anak/ anak jagaan anda untuk tujuan 

penyemakan dan pengesahan terhadap kandungan temubual tersebut. Sekiranya 

terdapat komen atau persoalan selepas membaca transkrip tersebut, anak/ anak jagaan 

anda boleh berhubung terus dengan saya.  

 

 

SIAPA YANG TIDAK BOLEH MENYERTAI KAJIAN INI? 

 

Tiada  

 

APAKAH FAEDAH MENYERTAI KAJIAN INI?  

 

KEPADA ANAK/JAGAAN SAYA SEBAGAI PESERTA?  

 

Peserta dapat menyedari sama ada mereka telah mengamalkan nilai-nilai moral yang 

mereka pelajari dalam kelas Pendidikan Moral dan menyedari kepentingan 

mempelajari dan mengamalkannya dalam kehidupan seharian. 

JAWATANKUASA ETIKA UNIVERSITI 

UNTUK PENYELIDIKAN MELIBATKAN 

MANUSIA (JKEUPM) 

UNIVERSITI PUTRA MALAYSIA, 43400 

UPM SERDANG, SELANGOR, MALAYSIA 

PERSETUJUAN 

 

Saya……………………………………………No Kad Pengenalan 

……………………………beralamat……………………………………………………

………………………………………………………………………………dengan ini 

secara sukarela bersetuju membenarkan *anak  / jagaan saya 

...................................................... menyertai penyelidikan tersebut di atas 

*(klinikal/percubaan ubat-ubatan/rakaman video/kumpulan sasaran/temuduga/ soal 

selidik). 

 

 

Saya telah diberi penjelasan secara menyeluruh mengenai penyelidikan ini dari segi 

metodologi, risiko dan komplikasi (seperti yang tercatat dalam Helaian Penerangan). 

Saya memahami bahawa *anak / jagaan saya berhak menarik diri dari penyelidikan ini 

pada bila-bila masa tanpa memberi sebarang alasan.Saya juga memahami bahawa 

sebarang maklumat yang berkaitan identiti *anak  / jagaan saya akan dirahsiakan. 

 

Saya* berminat / tidak berminat  untuk mengetahui keputusan kajian yang melibatkan 

*anak  / jagaan saya. 

 

Saya  setuju/tidak bersetuju  untuk imej/gambar/rakaman video/ rakaman suara  

berkaitan dengan anak/ jagaan saya digunakan dalam apa jua bentuk penerbitan atau 

pembentangan. (sekiranya berkaitan). 

 

*potong yang tidak berkenaan 

 

 

 

 

Tandatangan……..…………………………   Tandatangan…..………………………… 

                           (Ibubapa/ Penjaga)                                          (Saksi) 

 

Tarikh :……………………………           Nama  :………………………………….…..                          

                                                                               

    No. K/P: ...…………………………….…..                          

 

 

 

Saya mengesahkan bahawa saya telah menerangkan kepada ibubapa/penjaga responden 

mengenai sifat dan tujuan penyelidikan tersebut di atas. 

 

 

 

Tarikh ……..…………………………      Tandatangan ……..…………………………. 

                                                                                                 (Penyelidik) 

PENERANGAN DAN PERSETUJUAN PESERTA 

 

Saudara/ saudari yang dihormati, 

 

Sukacita dimaklumkan bahawa saudara/ saudari telah diundang untuk terlibat dalam 

kajian mengenai pemahaman dan penerokaan tentang penerimaan nilai-nilai moral 

dalam kalangan murid sekolah menengah di Sabah. Saudara/ saudari telah dikenalpasti 

sebagai salah seorang peserta bagi kajian ini. Walau bagaimanapun, saudara/ saudari 

diberi kebebasan untuk membuat keputusan sama ada akan terlibat dalam kajian ini 

atau sebaliknya. Oleh itu, Sila baca maklumat berikut dengan teliti. Sekiranya saudara/ 

saudari mempunyai sebarang pertanyaan, sila kemukakan kepada penyelidik. Butir-

butir penyelidik adalah seperti berikut: 

 

 Nama   : Noor Zulina S De Asildo 

 Bidang Pengajian  : Master Sains (Pendidikan Moral) 

 Jabatan   : Pendidikan Bahasa & Kemanusiaan 

 Fakulti   :   Pengajian Pendidikan 

 Institusi Pengajian : Universiti Putra Malaysia 

 

TAJUK KAJIAN  

  

PENERIMAAN NILAI-NILAI MORAL DALAM KALANGAN MURID SEKOLAH 

MENENGAH DI SABAH 

 

PENGENALAN 

 

Kajian berbentuk kualitatif ini dijalankan untuk memahami jurang yang wujud antara 

pengetahuan moral dengan tindakan moral dengan meneroka aspek penerimaan nilai-

nilai moral dalam kalangan murid sekolah menengah yang mengambil mata pelajaran 

Pendidikan Moral. 

 

APAKAH YANG PERLU SAUDARA/ SAUDARI LAKUKAN? 

 

Sekiranya bersetuju untuk menjadi sebahagian daripada kajian, sesi temubual akan 

dilaksanakan di lokasi dan masa yang sesuai dengan kelapangan dan keselesaan 

saudara/ saudari. Sesi temubual tersebut akan dirakam dan mengambil masa sekitar 

satu hingga satu jam setengah. Salinan transkrip temubual akan diberikan kepada 

saudara/ saudari untuk tujuan penyemakan dan pengesahan terhadap kandungan 

temubual tersebut. Sekiranya terdapat komen atau persoalan selepas membaca 

transkrip tersebut, saudara/ saudari boleh berhubung terus dengan saya. Saudara/ 

saudari juga diharap dapat bersedia untuk memberikan segala dokumen sokongan 

yang diperlukan dalam kajian ini. 

 

JAWATANKUASA ETIKA UNIVERSITI 
UNTUK PENYELIDIKAN MELIBATKAN 
MANUSIA (JKEUPM) 
UNIVERSITI PUTRA MALAYSIA, 

43400 UPM SERDANG, 
SELANGOR, MALAYSIA 

BIODATA PELAJAR 

 

Pelajar merupakan seorang guru Pendidikan Moral yang bertugas di sebuah daerah di 

Pantai Timur Sabah. Pelajar berkelulusan Ijazah Sarjana Muda (Bimbingan dan 

Kaunseling) dari Universiti Putra Malaysia dengan minor Pendidikan Moral. Oleh 

kerana minat yang mendalam dalam bidang Pendidikan Moral, pelajar diberikan 

kepercayaan untuk mengajar mata pelajaran Pendidikan Moral di sekolah walaupun 

berkelulusan dalam bidang Bimbingan dan Kaunseling. Pelajar mempunyai 

pengalaman mengajar mata pelajaran Pendidikan Moral di peringkat sekolah menengah 

atas iaitu tingkatan empat dan lima selama 8 tahun sebelum menyambung pengajian ke 

peringkat Sarjana Sains (Pendidikan Moral) di institusi yang sama di bawah program 

Hadiah Latihan Persekutuan (HLP) iaitu satu program tajaan daripada pihak 

Kementerian Pendidikan Malaysia.  

 

 

 

 

  


	PENERIMAAN NILAI MORAL DALAM KALANGAN PELAJARPENDIDIKAN MORAL DI SEBUAH SEKOLAH MENENGAH DI SABAH
	Abstrak
	SENARAI KANDUNGAN
	BAB 1
	BIBLIOGRAFI



